
Casglu Data Cenedlaethol (CDC) 2014
Cwestiwn ac Ateb 
1. Materion y Profion Darllen a Rhifedd Cenedlaethol
2. Materion cyffredinol
3. Materion cynradd
4. Materion uwchradd
1. Materion y Profion Darllen a Rhifedd Cenedlaethol
	Rhif
	Cwestiwn 
	Ateb

	1. 
	Sut y bydd canlyniadau’r profion yn cael eu cyflwyno i rieni?
	Bydd ysgolion yn cael Dalen Canlyniadau Disgybl, i’w rhoi i’r rhieni. Bydd y rhain yn cynnwys sgorau safonedig disgyblion yn ogystal â siart cynnydd. Hefyd, bydd tudalen nodiadau esboniadol. 

	2. 
	Beth fydd ffurf y data a allbynnir o’r profion?
	Bydd data o’r profion yn cael eu defnyddio mewn:
I. Dalen Canlyniadau Disgybl (Gweler cwestiwn 1 uchod)
II. Adroddiadau Cymharol Ysgolion (gan gynnwys meincnodi) Anfonir adroddiadau i ysgolion ym mis Awst i ganiatáu i ysgolion gymharu’r sgorau safonedig a’r cynnydd a wnaethpwyd gan eu disgyblion â disgyblion eraill yn yr ALl ac yng Nghymru.
III. Datganiad Ystadegol: Cyhoeddir data’r Profion Darllen a Rhifedd Cenedlaethol ar lefel genedlaethol ac ar lefel awdurdodau lleol ym mis Awst. 

IV. Setiau Data Craidd Cymru Gyfan (SDCCGau) Bydd data’r Profion Darllen a Rhifedd Cenedlaethol yn cael eu cynnwys yn SDCCGau yr ysgolion yn nhymor yr Hydref. 

	3. 
	A fydd angen inni adrodd wrth rieni am ganlyniadau’r profion, yn ogystal â chanlyniadau asesiad yr athrawon o’r disgybl? 

	Bydd. Rhaid i’r ysgolion adrodd am ganlyniadau’r profion. Mae’n amlwg yn bosibl, oherwydd y dulliau gwahanol a ddefnyddir, y bydd canlyniad y prawf weithiau’n wahanol i asesiad yr athro o berfformiad y disgybl. Dylai ysgolion gydnabod ac ystyried gwahaniaethau o’r fath yn eu hadroddiadau traethiadol i’r rhieni.

	
	A fydd y disgyblion a ddatgymhwyswyd a’r disgyblion a oedd yn absennol yn ystod cyfnod y prawf yn cael eu cynnwys yng nghanlyniadau’r ysgolion?
	Byddant, bydd disgyblion sy’n dwyn y cod ‘D’ (Datgymhwyswyd) neu ‘X’ (Absennol ar ddyddiad y prawf ac am weddill cyfnod y prawf) yn cael eu cynnwys mewn Adroddiadau Cymharol Ysgol (gan gynnwys Meincnodi) a chanlyniadau perfformiad eraill a gyhoeddir gan Lywodraeth Cymru. Mae hyn yn gydnaws â’r dull a ddilynir yn achos canlyniadau asesiadau’r athrawon.  

	4. 
	A fydd canlyniadau’r profion yn ffurfio rhan o’r Ffeil Drosglwyddo Gyffredin o ysgolion cynradd?
	Mae data’r Prawf Darllen Cenedlaethol wedi bod ar gael i’w trosglwyddo mewn Ffeil Drosglwyddo Gyffredin ers mis Tachwedd 2013.
Bydd data’r Prawf Rhifedd Cenedlaethol ar gael i’w trosglwyddo mewn Ffeil Drosglwyddo Gyffredin o fis Tachwedd 2014 ymlaen. 

	5. 
	A fydd yn ofynnol i’r ysgolion cynradd drosglwyddo canlyniadau’r profion ymlaen i’r ysgolion uwchradd?
	Bydd. Bydd rhaid i’r ysgol gynradd drosglwyddo cofnod addysgol y disgybl, gan gynnwys ei ganlyniadau yn y profion, ymlaen i’r ysgol uwchradd y’i cofrestrir ynddi. 

	6. 
	Sut y bydd ysgolion yn cael y canlyniadau o’r prawf a gynhaliwyd eleni?

	Bydd ysgolion yn cael y canlynol, drwy gyfrwng DEWi:
· Dalen Dilysu Sgorau Crai. Gweler y ddogfen CDC a threfniadau cofnodi i gael mwy o wybodaeth.
· Sgorau wedi’u Cyfrifo. Gweler y ddogfen CDC a threfniadau cofnodi i gael mwy o wybodaeth. 

· Dalen Canlyniadau Disgybl (gweler C1)
· Ffeil derfynol mewnforio data. Gweler y ddogfen CDC a threfniadau cofnodi i gael mwy o wybodaeth.
· Adroddiadau Cymharol Ysgolion (gan gynnwys Meincnodi) (gweler C 2)
· ..



	7. 
	A fydd canlyniadau’r profion yn cael eu rhannu gyda’r ysgolion cyn diwedd tymor yr haf?

	Dylai fod y Ddalen Dilysu Sgorau Crai, y Sgorau wedi’u Cyfrifo, y Ddalen Canlyniadau Disgybl a’r ffeil fewnforio derfynol i’w cael drwy’r system DEWi cyn diwedd tymor yr haf. 

Gwneir pob ymdrech i ddarparu’r data cyn gynted ag y bo modd. Fodd bynnag, bydd y dyddiad darparu yn dibynnu ar pa mor gyflawn a chywir fydd y data a gyflwynir gan yr ysgolion, a pha mor foddhaol yr ystyrir datganiadau’r prifathrawon i’r ALlau. 



	8. 
	Sut y caiff canlyniadau profion ysgolion eu cyflwyno lle bo disgyblion yn sefyll y Profion Darllen Cymraeg a Saesneg?
	Paratoir Adroddiadau Cymharol Ysgol ar wahân (gan gynnwys Meincnodi) ar gyfer y Profion Darllen Cymraeg a Saesneg. 

	9. 
	Pa sgorau sydd ar gael o’r profion?
	Mae’r profion yn darparu dau fath o sgôr, sgôr safonedig a sgôr cynnydd. Caiff y rhain eu cyfrifo o’r sgôr grai (nifer y marciau a roddwyd am atebion cywir) gan ddefnyddio tablau cyfeirio.


	10. 
	Beth yw sgôr safonedig?
	Mae sgorau safonedig yn eich galluogi i gymharu perfformiad eich disgyblion â pherfformiad disgyblion eraill o’r un oedran a safodd y prawf ar yr un pryd. Mae’r profion hyn wedi’u safoni fel bod y cymedr yn 100. Bydd tua dau draean y disgyblion sy’n sefyll y profion yn cael sgorau safonedig rhwng 85 a 115. Mewn rhai achosion, efallai y bydd amrediad anhawster y cwestiynau yn y prawf yn golygu nad yw’n bosibl cofrestru sgôr safonedig i ddisgybl sydd â sgiliau darllen sy’n datblygu’n arafach nag y gellid ei ddisgwyl ar gyfer ei oed. Os felly, câi’r sgôr ei gofnodi fel ‘llai na 70’. Yn yr un modd, gall disgyblion sy’n gwneud yn dda iawn gael sgôr o ‘mwy na 140’ gan nad yw’r prawf yn gallu mesur terfyn eu sgiliau.


	11. 
	Beth yw sgôr cynnydd?
	Mae’r profion wedi’u datblygu ar ffurf cyfresi cysylltiedig er mwyn gallu olrhain cynnydd o ran datblygiad sgiliau o un grŵp blwyddyn i’r nesaf. Defnyddir graddfa sgôr cynnydd i drawsnewid sgôr grai’n sgôr cynnydd. Gellir cymharu sgorau cynnydd disgyblion sydd wedi sefyll profion yn 2013 ac yn 2014 i ddynodi eu cynnydd fel y’i mesurwyd gan y profion hyn.
Ni fydd sgorau cynnydd y Prawf Rhifedd Cenedlaethol (Rhesymu) ar gael tan 2015.

	12. 
	Os yw disgybl yn symud i ysgol newydd cyn y dyddiad cofrestru ac yntau eisoes wedi sefyll prawf yn ei hen ysgol, pa un o’r ysgolion ddylai gyflwyno’r canlyniadau?
	Yr ysgol newydd ddylai gyflwyno’r canlyniadau. Dylai’r ysgolion sicrhau y cydymffurfir yn llawn â’r gofynion ar gyfer trosglwyddo data i ysgol newydd y disgybl. Er mwyn cyflwyno canlyniadau’r prawf, bydd gofyn i’r ysgol newydd gael y canlynol: 
· y sgôr grai, 

· y prawf a safwyd 

· y dyddiad y safwyd y prawf.


	13. 
	Os yw disgybl yn symud i ysgol newydd ar ôl y dyddiad cofrestru ac yntau eisoes wedi sefyll prawf yn ei hen ysgol, sut y dylid cyflwyno canlyniadau’r profion?
	Yr ‘hen’ ysgol sy’n dal i fod yn gyfrifol am gyflwyno canlyniadau prawf y disgybl, ond dylent sicrhau eu bod wedi cydymffurfio â’r gofynion o ran trosglwyddo data i ysgol newydd y disgybl, a bod trefniadau ar waith i roi manylion y deilliannau i’r rhieni. 

	14. 
	Beth yw’r codau ar gyfer papurau’r Profion Darllen Cenedlaethol yn 2014? 
	Dyma godau Profion Darllen Cenedlaethol eleni :
Blwyddyn Cwricwlwm Cenedlaethol
Prawf Darllen Cenedlaethol Cymraeg
Prawf Darllen Cenedlaethol Saesneg
2 a 3
CA2
EA2
4 a 5
CB2
EB2
6 a 7
CC2
EC2
8 a 9
CD2
ED2


	15. 
	Beth yw’r codau ar gyfer papurau’r Profion Rhifedd Cenedlaethol yn 2014?
	Dyma godau Profion Rhifedd Cenedlaethol eleni :
Prawf Cenedlaethol Rhifedd (Gweithdrefnol)
Blwyddyn Cwricwlwm Cenedlaethol
Papur Gweithdrefnol Saesneg
Papur Gweithdrefnol Cymraeg
2

2EP14
2CG14
3

3EP14
3CG14
4

4EP14
4CG14
5

5EP14
5CG14
6

6EP14
6CG14
7

7EP14
7CG14
8

8EP14
8CG14
9

9EP14
9CG14
Prawf Cenedlaethol Rhifedd (Rhesymu)
Blwyddyn Cwricwlwm Cenedlaethol
Papur Rhesymu Saesneg
Papur Rhesymu Cymraeg
2

2ER14
2CRh14
3

3ER14
3CRh14
4

4ER14
4CRh14
5

5ER14
5CRh14
6

6ER14
6CRh14
7

7ER14
7CRh14
8

8ER14
8CRh14
9

9ER14
9CRh14


	16. 
	 Beth yw’r gofynion ar gyfer y Profion Darllen Cenedlaethol i ddisgyblion a addysgir drwy gyfrwng a. Cymraeg
b. Saesneg
	a. Disgyblion a addysgir drwy gyfrwng y Gymraeg
Blwyddyn Cwricwlwm Cenedlaethol
Rhaid sefyll:
Cael sefyll
PDC Cymraeg
NRT Saesneg
NRT Saesneg
2

CA2
3

CA2
EA2
4

CB2
EB2
5

CB2
EB2
6

CC2
EC2
7

CC2
EC2
8

CD2
ED2
9

CD2
ED2
b. Disgyblion a addysgir drwy gyfrwng y Saesneg
Blwyddyn Cwricwlwm Cenedlaethol
Rhaid sefyll
NRT Saesneg
2

EA2
3

EA2
4

EB2
5

EB2
6

EC2
7

EC2
8

ED2
9

ED2


	17. 
	A ellir cyflwyno’r canlyniadau Prawf Darllen Saesneg opsiynol ar gyfer disgyblion blwyddyn 3 mewn lleoliadau cyfrwng Cymraeg?
	Gellir; er na chaiff canlyniadau’r profion opsiynol eu cynnwys yn yr Adroddiadau Cymharol Ysgolion (gan gynnwys Meincnodi), bydd yr ysgolion yn cael Dalen Canlyniadau Disgybl ar gyfer y disgyblion hyn a chaiff eu canlyniadau hefyd eu cynnwys yn ffeiliau canlyniadau ysgolion.
 

	18. 
	Pa fersiwn iaith o’r Prawf Rhifedd Cenedlaethol y dylid ei ddefnyddio?
	Dylai ysgolion benderfynu ai fersiwn Cymraeg ynteu Saesneg y profion rhifedd fydd fwyaf priodol i bob disgybl. Mae cynnwys fersiynau Cymraeg a Saesneg y prawf yn union yr un fath â’i gilydd. Dim ond un fersiwn o’r prawf y caiff pob disgybl ei sefyll, a dim ond un canlyniad Prawf Rhifedd Cenedlaethol (Gweithdrefnol) ac un canlyniad Prawf Rhifedd Cenedlaethol (Rhesymu) y caiff ysgolion eu cyflwyno ar gyfer pob disgybl, a chaiff hwn fod yn Gymraeg neu’n Saesneg ni waeth beth fo iaith statudol y disgybl. 



	19. 
	Sut y dylid adrodd am ganlyniadau Profion Cenedlaethol disgybl sydd â chofrestriad deuol mewn UCD? 
	Cyfrifoldeb y lleoliad lle caiff y disgybl ei addysgu fynychaf yw cyflwyno eu canlyniadau PCC statudol. Caiff disgyblion sydd â chofrestriad Deuol-Prif mewn UCD gyflwyno eu canlyniadau drwy gyfrwng eu system gwybodaeth reoli neu daenlen wrth gefn.
.


	20. 
	A fydd disgyblion sydd wedi ail-wneud Blwyddyn Cwricwlwm Cenedlaethol (BCC), neu wedi symud un BCC ymlaen, yn cael sgorau safonedig ar gyfer y prawf?
	Byddant. At ei gilydd, bydd unrhyw ddisgyblion nad ydynt o fewn ystod oedran arferol eu BCC yn dal i gael sgorau safonedig. 
Mae’r unig eithriad i hyn yn digwydd yn achos disgyblion sy’n iau na 5 mlynedd 6 mis oed a disgyblion sy’n hŷn na 15 mlynedd 8 mis oed. Oherwydd mai ar gyfer disgyblion rhwng 5 mlynedd 6 mis a 15 mlynedd 8 mis yn unig y safonwyd y sgorau, nid oes modd darparu sgôr safonedig i’r disgyblion hyn. 


2. Materion Cyffredinol
	Rhif
	Cwestiwn 
	Ateb

	1.
	Mae disgybl wedi ymuno â’r ysgol yn ddiweddar iawn; drwy gydol yr amser yn y gorffennol, addysgwyd y disgybl dan sylw gartref. A ellir ei ystyried yn ddisgybl sy’n Newydd i System Addysg sy’n Seiliedig ar y Gymraeg neu’r Saesneg (NEWBES)?
	Na ellir, oherwydd nad yw’n bodloni’r criteria llawn ar gyfer statws NEWBES, sef:
· nad y Gymraeg na’r Saesneg yw iaith gyntaf y plentyn;
· bod y plentyn wedi cyrraedd o system addysg nad yw’n seiliedig ar y Gymraeg na’r Saesneg; ac
· ei fod wedi cyrraedd y DU ar neu ar ôl 1 Medi 2012.


	2.
	Ar fy System Reoli Gwybodaeth (MIS), nid yw ffigurau’n flwyddyn flaenorol yn cael eu dangos mewn ffurf gyson; weithiau dangosir llinell doriad yn hytrach na sero . 

	Mae llinell doriad yn dynodi bod y ffigur yn rhy fach i’w ddyfynnu, er ei fod yn fwy na sero.

	3.
	A oes rhaid imi adrodd am ddisgyblion sy’n mynychu Unedau Cyfeirio Disgyblion (UCDau)?
	Ar gyfer CDC, bydd rhaid i’r UCDau gyflwyno asesiadau athrawon ar gyfer disgyblion cymwys sydd naill ai wedi eu cofrestru yn yr UCD yn unig neu wedi eu cofrestru’n ddeuol, gyda’r UCD yn ‘brif’ sefydliad y disgybl. Nid yw hyn yn cynnwys darpariaeth ‘amgen’, ac felly bydd arnom angen asesiadau o’r disgyblion hynny, yn unig, sy’n mynychu UCDau mewn gwirionedd (yn hytrach na’r holl ddisgyblion ‘EOTAS’ eraill a Addysgir Heblaw yn yr Ysgol, y gall rhai ohonynt fod yn cael eu haddysgu gartref).


	4.
	Gadawodd disgybl ein hysgol ni ar ddydd Gwener 4ydd Mai, dyddiad sydd cyn y torbwynt. Rhoddwyd gwybod i’r ysgol, fodd bynnag, nad yw’r disgybl hwnnw, hyd yma, wedi dechrau mynd i’r ysgol yn yr awdurdod arall. A fydd rhaid i’n hysgol ni adrodd am ganlyniadau CDC y disgybl hwnnw, er ei fod wedi gadael cyn y dyddiad cofrestru penodedig?

	Bydd, oherwydd nad yw’r disgybl wedi bod ar gofrestr ysgol arall ar ôl gadael eich ysgol chi.

	5.
	Os bu disgybl unwaith yn NEWBES, cedwir yr wybodaeth honno, hyd yn oed pan fo’r cyfnod o ddwy flynedd wedi dod i ben. Ar ôl diwedd y cyfnod hwnnw o ddwy flynedd, a fydd canlyniadau’r disgybl yn cael eu cynnwys yng nghanlyniadau’r prif gohort yn awtomatig?
	Byddant.

	6.
	Os yw disgybl yn ymuno ag ysgol cyfrwng Cymraeg, o ysgol Cyfrwng Saesneg ac yntau heb unrhyw sgiliau iaith yn y Gymraeg, a yw’n cyfrif fel disgybl NEWBES? 
	Nac ydyw, oherwydd nad yw’n bodloni’r criteria llawn ar gyfer statws NEWBES, sef:
· nad y Gymraeg na’r Saesneg yw iaith gyntaf y plentyn;
· bod y plentyn wedi cyrraedd o system addysg nad yw’n seiliedig ar y Gymraeg na’r Saesneg; ac
· ei fod wedi cyrraedd y DU ar neu ar ôl 1 Medi 2012.
Bydd gofyn i’r ysgol asesu disgyblion o’r fath ac adrodd am eu canlyniadau, yn rhan o’r broses CDC. 

Dylid defnyddio’r cod ‘N’ os nad oes modd i’r ysgol asesu cyrhaeddiad y disgybl yn asesiadau’r athrawon.


	8.
	Beth yw’r codau ar gyfer y Canlyniadau Cwricwlwm Cenedlaethol?
	NCO1 – C
NCO2 – B
NCO3 – A


	9.
	Pa god y dylid ei ddefnyddio i gofnodi bod disgybl ar y pryd yn gweithio ar lefel islaw’r lefel a ddisgrifir gan Ganlyniad Cwricwlwm Cenedlaethol 1?

	Ar gyfer disgybl sy’n gweithio tuag at NCO1, dylid cofnodi’r cod 'N', fel y cod sy’n gweddu orau i gyrhaeddiad y dysgwr.  

	10.
	Sut mae trosi graddfeydd p ar gyfer y CDC mewn perthynas â disgybl?
	Cyfres o ddisgrifiadau yw’r graddfeydd p, a ddefnyddir yng nghwricwlwm Lloegr i gofnodi cyflawniad disgyblion gydag anghenion addysgol arbennig (AAA) sy’n gweithio tuag at lefel gyntaf y Cwricwlwm Cenedlaethol. Ni ddefnyddir y graddfeydd p o gwbl yn y cwricwlwm Cymreig.
Nid ydym yn cofnodi graddfeydd p yn y CDC. Yng Nghyfnod Allweddol 2 neu 3, cofnodir Canlyniadau Cwricwlwm Cenedlaethol 1 – 3 a lefelau 1 – 8 y Cwricwlwm Cenedlaethol. Mae disgrifiadau o’r lefelau i’w cael yn y Gorchmynion Cwricwlwm Cenedlaethol ar ein gwefan yn:
http://cymru.gov.uk/topics/educationandskills/schoolshome/curriculuminwales/arevisedcurriculumforwales/nationalcurriculum/?lang=cy


	11.
	Mae disgybl sydd ar gofrestr yr ysgol yn cael ei addysgu gartref yn unig. Nid oes neb o’r ysgol erioed wedi asesu ei gyrhaeddiad. Sut y dylid cofnodi ei gyrhaeddiad?
	Defnyddier y cod ‘N’. Mae’r canllawiau yn datgan y gall N fod yn briodol os nad yw’r disgybl, oherwydd salwch, beichiogrwydd neu sefyllfa anarferol arall, wedi mynychu’r ysgol am gyfnod estynedig o amser ac nad aseswyd unrhyw lefel CC flaenorol. 

Gweler y ddogfen CDC a threfniadau cofnodi i gael mwy o wybodaeth. 

	12.
	Ni all disgybl gymryd rhan mewn pwnc penodol. A ddylid defnyddio’r cod ‘D’ ynteu ‘N’?
	Dylid defnyddio’r cod ‘D’ pan fo’r disgybl wedi ei ddatgymhwyso’n ffurfiol o’r cyfan neu ran o’r Cwricwlwm Cenedlaethol o dan yr amgylchiadau penodol a bennir yn adrannau 364-367 o Ddeddf Addysg 1996, y rhoddir effaith iddynt bellach gan adrannau 113-116 o Ddeddf Addysg 2002.
Nid yw’r cod datgymhwyso ‘D’ yn ddilys ac eithrio o dan yr amgylchiadau penodol hynny, ac NI DDYLID ei ddefnyddio mewn unrhyw amgylchiadau eraill.
Dylid defnyddio’r cod ‘N’ yn yr amgylchiadau eithriadol pan nad oes gan yr athro dystiolaeth neu wybodaeth ddigonol i seilio asesiad arni. 
Yn gyffredinol, hyd yn oed yn achos disgybl sydd â hanes o bresenoldeb gwael, byddem yn disgwyl i asesiad gael ei wneud ar sail tystiolaeth a gwybodaeth a gasglwyd pan oedd y disgybl yn bresennol.
Am ragor o wybodaeth, dylid cyfeirio at y ddogfen ar CDC a’r trefniadau cofnodi.


3.
Materion Cynradd
	Rhif
	Cwestiwn 
	Ateb

	1. 2.
	Beth yw’r gofynion statudol ar gyfer asesu ac adrodd am Gymraeg Ail Iaith (WSL) yng Nghyfnod Allweddol 2 eleni?

	Y gofynion statudol ar gyfer asesu ac adrodd am WSL ar ddiwedd Cyfnod Allweddol 2 yw:
Asesiadau – Y disgyblion i’w hasesu ar lefel Targedau Cyrhaeddiad (AT) (gorfodol); dylid defnyddio canlyniad yr asesiad ar lefel AT i gyfrifo Lefel Pwnc gyffredinol.
Adrodd wrth rieni – Dylai ysgolion adrodd wrth rieni am y lefel pwnc gyffredinol (gorfodol), ond gan gadw mewn cof y dylid darparu’r asesiad ar lefel AT o fewn 15 diwrnod ysgol os gofynnir amdano.
Adrodd wrth LlC (CDC) – Anogir ysgolion i adrodd wrth LlC am y lefelau pwnc, ond nid yw hynny’n ofynnol.

	2. 3.
	Pa bwysoliadau y dylid eu defnyddio wrth gyfrifo’r lefel pwnc ar gyfer WSL yng Nghyfnod Allweddol 2?
	Y pwysoliadau yw:
Llafaredd  (Ca1)    7 
Darllen    (Ca2)    1.5 
Ysgrifennu (Ca3)    1.5
Ceir rhagor o fanylion yn Atodiad A dan Trefniadau asesu statudol ar gyfer diwedd y Cyfnod Sylfaen a Chyfnodau allweddol 2 a 3 sydd ar gael ar wefan Dysgu Cymru yn:
http://learning.wales.gov.uk/resources/statutory-assessment-arrangements-for-end-of-foundation-phase-key-stage-2-and-3/?lang=cy

	3. 5.
	Beth yw’r canlyniadau dilys ar gyfer diwedd y Cyfnod Sylfaen?
	A – Perfformiad Uwchlaw Canlyniad Cyfnod Sylfaen 6 
6 - Canlyniad Cyfnod Sylfaen 6
5 - Canlyniad Cyfnod Sylfaen 5
4 - Canlyniad Cyfnod Sylfaen 4
3 - Canlyniad Cyfnod Sylfaen 3
2 - Canlyniad Cyfnod Sylfaen 2
1 - Canlyniad Cyfnod Sylfaen 1
W – Gweithio tuag at Ganlyniad Cyfnod Sylfaen 1
N – Ni ddyfarnwyd canlyniad, am resymau heblaw datgymhwyso
D – Datgymhwyswyd o dan adrannau 113-116 o Ddeddf Addysg 2002

	4. 6.
	Beth yw’r ‘lefel ddisgwyliedig’ ar ddiwedd y Cyfnod Sylfaen?
	Disgwylir i fwyafrif o’r disgyblion gyrraedd Canlyniad Cyfnod Sylfaen 5 erbyn diwedd y cyfnod. Canlyniad Cyfnod Sylfaen 5 yw’r lefel a ddefnyddir at ddibenion meincnodi a chymharu.

	5. 7.
	Beth yw’r Dynodydd Cyfnod Sylfaen ( ‘FPI’) a sut y dylwn ei gyfrifo?
	Mesur cyfunedig o berfformiad y disgyblion ar ddiwedd y Cyfnod Sylfaen yw’r Dynodydd Cyfnod Sylfaen (FPI). Caiff ei gyfrifo gan DEWi ar gyfer pob disgybl unigol ar sail perfformiad y disgybl ym mhob un o’r tri maes dysgu penodedig.
Bydd y Dynodydd Cyfnod Sylfaen yn cynrychioli’r gyfran o’r disgyblion sy’n cyrraedd y lefel ddisgwyliedig ym mhob un o’r canlynol: 

· Datblygiad personol a chymdeithasol, lles ac amrywiaeth ddiwylliannol (PSD)
· Iaith, llythrennedd a sgiliau cyfathrebu yn y Gymraeg (LCW) neu Iaith, llythrennedd a sgiliau cyfathrebu yn y Saesneg (LCE)
· Datblygiad mathemategol (MDT)


	6. 8.
	Lle y gallaf ddod o hyd i’r FPI? 
.
	Dylai’r FPI fod ar gael yn eich System Wybodaeth Reoli (MIS). Bydd yn ymddangos hefyd yn eich ‘Adroddiad Cymharol Ysgol’ ar DEWi ar gyfer y Cyfnod Sylfaen.


	7. 10.
	Pa wybodaeth gymharol y dylwn ei chynnwys ynghyd ag adroddiadau’r disgyblion yn Adroddiad Blynyddol fy Llywodraethwyr a Phrosbectws yr Ysgol?
	Mae’r rheoliadau yn gofyn am gynnwys yr adroddiad cymharol safonol diweddaraf a ddarparwyd gan Lywodraeth Cymru, yn Adroddiad Blynyddol y Llywodraethwyr a Phrosbectws yr Ysgol, ynghyd â phob adroddiad blynyddol i rieni neu ddisgyblion sy’n oedolion.
Bydd Adroddiadau Cymharol Ysgol gyda Meincnodi ar gael pan gyhoeddir y canlyniadau cenedlaethol ar gyfer diwedd y Cyfnod Sylfaen, y Cyfnodau Allweddol 2 a 3 a Phrofion Cenedlaethol Cymru yn ystod Awst/Medi.



4. Materion Uwchradd
	
	Cwestiwn 
	Ateb

	1. 1.
	Ar ‘gyfer Ieithoedd Tramor Modern (MFL) yng Nghyfnod Allweddol 3, a fydd yr ysgol yn adrodd am dargedau cyrhaeddiad ynteu lefel pwnc?
	Bydd yr ysgol yn cynnwys adroddiadau am y tri tharged cyrhaeddiad yn y system gwybodaeth reoli (MIS), a bydd MIS wedyn yn cyfrifo’r lefel pwnc gyffredinol. 

Mae adrodd wrth LlC am y targedau cyrhaeddiad yn opsiynol; mae adrodd am lefelau pwnc yn orfodol.


	2. 3.
	Pa eitemau adnabod disgybl a fydd yn cael eu casglu ar gyfer disgyblion yng Nghyfnodau Allweddol 4 a 5?
	Mae eitemau adnabod disgybl yn ofynnol ar gyfer disgyblion ar ddiwedd Cyfnodau Allweddol 4 a 5, a ddiffinnir fel disgyblion ym mlwyddyn 11 o’r Cwricwlwm Cenedlaethol a/neu sy’n 15 oed ar 31 Awst 2013 a disgyblion sy’n 17 oed ar 31 Awst 2013. Yr eitemau adnabod a gesglir yw’r canlynol:
 - RhUD
 - RhUD blaenorol
 - Rhif unigryw’r dysgwr (ULN)
 - Cyfenw
 - Enw cyntaf
 - Enwau canol
 - Dyddiad geni
 - Rhyw
 - Blwyddyn Cwricwlwm Cenedlaethol
 - Astudio Cymraeg
 - Statws NEWBES
 - Dyddiad derbyn (os NEWBES)
Mae meddalwedd ysgolion wedi ei datblygu sy’n casglu’r wybodaeth hon yn awtomatig, fel rhan o ffeil allforio’r CDC. 




	3. 4.
	Mae ysgol uwchradd yn ddiweddar wedi derbyn disgybl o wlad dramor, na all siarad llawer o Saesneg. Nid yw chwaith wedi treulio llawer o amser mewn ysgol, ac ni wyddom sut y dylid cwblhau’r datganiad CDC ar ei gyfer. A ddylid ei adael yn wag ynteu defnyddio 'N'?
	Dylid asesu’r disgybl a chofnodi ei lefel cyrhaeddiad. 

Os gall athrawon wneud asesiad ar sail gwybodaeth flaenorol am gyrhaeddiad y disgybl, dylech gofnodi’r lefelau a ddyrennir. Os na all athrawon wneud asesiad, cofnodwch y cod ‘N’.
Mae’n bosibl bod y disgybl yn gymwys am statws NEWBES. Mae hynny’n dibynnu ar y dyddiad y’i derbyniwyd i’r ysgol. 



	4. 5.
	Derbyniwyd disgybl i flwyddyn 11 yn yr ysgol hon ym mis Mawrth, ac felly ni chofnodwyd y disgybl yn y CYBLD yn Ionawr. Mae gan y disgybl Anghenion Addysgol Arbennig, ac ni fydd yn sefyll unrhyw arholiadau cyhoeddus yn yr haf eleni. A fydd perfformiad y disgybl hwn yn cyfrif tuag at y Crynodeb o Berfformiad Ysgol Uwchradd (SSSP) ar gyfer yr ysgol hon?

	Na. Ni fydd perfformiad y disgybl hwn yn cyfrif tuag at SSSP eich ysgol. 

Fodd bynnag, bydd y disgybl yn cael ei gyfrif yn y datganiad CDC ar gyfer eleni, yn rhan o’r eitemau data Cyfnodau Allweddol 4 a 5.

	5. 6.
	Pa wybodaeth gymharol ynglŷn â Chyfnod Allweddol 3 y dylwn ei chynnwys ynghyd ag adroddiadau’r disgyblion yn Adroddiad Blynyddol fy Llywodraethwyr a Phrosbectws yr Ysgol?
	Mae’r rheoliadau yn gofyn am gynnwys yr adroddiad cymharol safonol diweddaraf a ddarparwyd gan Lywodraeth Cymru, yn Adroddiad Blynyddol y Llywodraethwyr a Phrosbectws yr Ysgol, ynghyd â phob adroddiad blynyddol i rieni neu ddisgyblion sy’n oedolion.
Bydd adroddiadau cymharol ysgol gyda meincnodi ar gael pan gyhoeddir y canlyniadau cenedlaethol ar gyfer diwedd y Cyfnod Sylfaen, y Cyfnodau Allweddol 2 a 3 a Phrofion Cenedlaethol Cymru yn ystod Awst / Medi.

